
SMOLIYAVIY HISOBOTNING 

XALQARO STANDARTLARI 
BO‘YICHA MOLIYAVIY 

HISOBOT: TAYYORLASH VA 
AVTOMATLASHTIRISH

 

Tulayev Mirzakul Salamovich
TDIU, Moliya va buxgalteriya hisobi kafedra dotsenti

Annotatsiya:  maqolada xo‘jalik yurituvchi subyektlarda moliyaviy hisobotning xalqaro standartlari asosida moliyaviy hi-
sobotni tayyorlash va uni avtomatlashtirish bo‘yicha nazariy tadqiqot yoritilgan. Korxonalar tomonidan tayyorlangan hiso-
botlarning kamchiliklarini asosiy sabablari keltirilgan va tahliliy yechimlar berilgan.

Kalit so‘zlar: moliyaviy hisobot, moliyaviy hisobotning hajmi va uning taqdim etilishi, moliyaviy hisobotlarning uzviy 
bog‘liqligi, moliyaviy hisobotni avtomatlashtirish.
Аннотация: в статье описано теоретическое исследование подготовки финансовой отчетности и ее автомати-
зации на основе международных стандартов финансовой отчетности в хозяйствующих субъектах. Приведены 
основные причины недостатков отчетов, подготовленных предприятиями, и приведены аналитические решения.

Ключевые слова: финансовая отчетность, объем финансовой отчетности и ее представление, интеграция фи-
нансовой отчетности, автоматизация финансовой отчетности.
Abstract: the article describes a theoretical study on preparation of financial statements and its automation based on 
international standards of financial statements in economic entities. The main reasons for the shortcomings of reports 
prepared by enterprises are given and analytical solutions are given.

Key words: financial reporting, the scope of financial reporting and its presentation, integration of financial reporting, 
automation of financial reporting.

K I R I S H
Har yili ko‘pgina o‘zbek tashkilotlari moliyaviy hisobotlarini moliyaviy hisobotning xalqaro standartlari 

(MHXS) asosida tayyorlash va taqdim qilishga ehtiyojlari paydo bo‘lmoqda. Uning asosida tegishli iqtisodiy 
qarorlar qabul qilish mumkin. MHXSga muvofiq hisobot tuzish zarurati nima bo‘lishidan qat’i nazar, tashkilot 
rahbariyati ushbu muammoni hal qilishning eng yaxshi usulini tanlashi kerak. 

Hozirga qadar aksariyat o‘zbek tashkilotlari moliyaviy hisobotlarini MHXSga muvofiq o‘zbek moliyaviy hiso-
botlari ko‘rsatkichlarini transformatsiya qilish orqali tayyorlaydilar. Ushbu usulni tanlash bir lahzalik ehtiyojlarni 
qondirish bilan izohlanishi mumkin: dolzarb muammoni tez hal qilish zarurligi, mavjud bo‘lgan o‘zbek hisobotini 
tuzatishga harakat qilish tabiiy bo‘lsa ham tuzatilgan ko‘rsatkichlar xalqaro standartlar talabiga javob beraladi-
gan qilib tayyorlash. Ushbu muammoni hal qilish uchun ular MHXSni biladigan mutaxassislarni yoki o‘zbek 
hisobotlarini xalqaro standartlariga transformatsiya qilish bilan shug‘ullanadigan konsalting kompaniyalarni yol-
laydilar. Bunday xizmatlar odatda arzon emas. 

T A D Q I Q O T  M E T O D O L O G I YA S I
Tadqiqot jarayonida miqdor va sifat, sabab va natija, statistik va iqtisodiy tahlil, ma’lumotlarni guruhlash, 

mantiqiy tahlil, qiyosiy tahlil, ijtimoiy so‘rovnoma kabi usullardan foydalanilgan.

M U N O Z A R A
Milliy moliyaviy hisobotlarni moliyaviy hisobotning xalqaro standartlariga transformatsiya qilish asosida 

hisobotlarni tayyorlash o‘zbek korxonalar o‘rtasida keng tarqaldi, shubhasizki bu usulda hisobotlarni tayyorlash 
“avariya” holatidagi usul bo‘lmay, balki asosiy yoki yagona usul bo‘lib qoldi. Hisobotlarni bunday holda tayyor-
lashning beshta asosiy sabablari mavjud: 

● tarixiy. Korxonalarning moliyaviy hisobotlarini transformatsiya qilish tashkilotlar tomonidan birinchi marta 
MHXSga o‘tishi uchun vazifalarni operativ hal qilishda eng maqbul usul bo‘lib hisoblandi; 

● proteksion. Ushbu usul O‘zbekiston Respublikasi Markaziy banki tomonidan preferentsiyaga (afzallik) 
ega bo‘ldi, 2004-yildan boshlab o‘zbek banklari hisobotlarini MHXS asosida tayyorlaydilar – o‘zbek hiso-
botlarini transformatsiya qilish usuli orqali; 

● soliq. Shu kungacha soliqqa tortiladigan summalarni aniqlashda milliy standartlar asosida tayyorlangan 
hisobot ma’lumotlaridan foydalaniladi. Sodir bo‘lgan xo‘jalik operatsiyalar buxgalteriya hisobida faqat 
soliq oqibatlari nuqtayi nazarda talqin qilinadi; 

● kadr. O‘zbekiston Respublikasida milliy standartlari va MHXS asosida hisobotlarni tayyorlaydigan mu-
taxassislarni mentaliteti, qadriyati, bilimi, yondashuvlari va turli xil tillarda so‘zlashadigan ikki toifadagi 
mutaxassis deb qaraladi. Bu holatni g‘arb dasturlari asosida MHXSlar bo‘yicha o‘qitishda yaqqol ko‘rish 
mumkin. O‘zbek hisobi haqida umuman tushunchaga ega bo‘lmagan shaxslar bu dasturlarni tayyorlagan, 
shuning uchun o‘qitish asosan tinglovchilarga o‘zbek hisobini unitish va “yangi oq varoq”dan boshlash 
uqtiriladi. O‘zbek hisobi va MHXSlarini bir vaqtning o‘zida professional darajada bilandigan mutaxassislar 
sanoqli; 

● aqliy (mental). O‘zbek tashklotlar rahbariyatining o‘zbek buxgalteriya hisobi to‘g‘risidagi noto‘g‘ri tushun-
chasi, me’yoriy hujjatlarning majburiy ko‘rsatmalarida belgilangan, elastik bo‘lmagan qoidalarning o‘ziga 
xos “suyak to‘plami” sifatida paydo bo‘lgan deb tushunishi natijasidir. 

Ushbu sabablarning hech biri transformatsiya usuli samaraliroq ekanligini ko‘rsatmaydi: uning keng tarqal-
gani – bu usul yaxshi degani emas. Aksincha, agar siz hisobotlarni tuzishning ushbu usuli haqida biroz o‘ylab 
ko‘rsangiz, bu kulgili va oddiy aqldan mahrum bo‘lib ko‘rinadi. 

Avvalom bor, tashkilot buxgalteriya hisobini yuritadi va uning asosida moliyaviy hisobotlarni tuzadi. Ammo 
bu hisobotlar biznes haqida ishonchli tasavvur bermaydi, haqiqiy moliyaviy holat va natijalarni ko‘rsatmaydi, 
uning asosida iqtisodiy qarorlar qabul qilish xavfli. Hisobotdagi ushbu kamchiliklarni bartaraf etish uchun uni 
qayta tiklash kerak. Aynan shu o‘zgartirishlar “transformatsiya” deb nomlanadi, garchi “tuzatish” atamasining 
ma’nosi ancha aniqroq bo‘lsa. 

T A H L I L  V A  N A T I J A L A R
Turli mamlakatlarning buxgalteriya hisobi va hisobotining milliy standartlari mamlakatning rivojlanish da-

rajasi va buxgalteriya hisobini tashkil etishning muayyan tamoyillarini shakllantirgan o‘ziga xos an’analariga 
qarab sezilarli darajada farq qiladi. 

Ushbu qoida O‘zbekistonga ham tegishli. O‘zbekistondagi buxgalteriya hisobi va hisobotining milliy stan-
dartlari ma’lum xususiyatlarga va prinsiplarga ega bo‘lib, ular ko‘p jihatdan xalqaro moliyaviy hisobot standart-
laridan farq qiladi. 

Avvalo, milliy standartlar va MHXS standartlari o‘rtasidagi farq moliyaviy hisobotning oxirgi iste’molchilarida 
ifodalanadi. O‘zbekiston uchun fiskal hisobot qoidalari moliyaviy hisobotdan ko‘ra ko‘proqdir, ya’ni buxgalteriya 
hisobi va moliyaviy hisobotning asosiy foydalanuvchilari mamlakat statistika va soliq muassasalari hisoblanadi. 
Holbuki, MHXSga muvofiq hisobot berish eng maqbul, optimal iqtisodiy qarorni qabul qilish uchun investorlar 
va menejerlarni tijorat korxonaning haqiqiy holati to‘g‘risida xabardor qilishga qaratilgan.

Milliy standartlar va MHXS standartlari o‘rtasidagi navbatdagi muhim farq moliyaviy hisobotning asosiy 
elementlarini korxona balansida asoslash va aks ettirishlishida yotadi. Demak, O‘zbekistonda amalda bo‘lgan 
“Buxgalteriya hisobi to‘g‘risida”gi qonunda [1, 7-modda], “aktivlar”, “kapital” va “majburiyatlar” kabi hisobot element-
larining aniq tavsifi mavjud emas. Qonunda ushbu kategoriyalarning buxgalteriya obyekti sifatida mavjudligi 
to‘g‘risidagi fakt keltiradi, moliyaviy hisobotning mutlaqo barcha kategoriyalariga aniq ta’rif beradigan moliyaviy 
hisobotning xalqaro standartlaridan farqli o‘laroq ko‘rsatilgan. 

Shuningdek, Milliy standartlarni qayta ko‘rib chiqishni talab qiladigan sezilarli farqlar muvofiqlik prinsipi 
hamda xalqaro standartlarda belgilangan mazmunning shakldan ustunligi prinsipidan kelib chiqadi. Ushbu 
tamoyillarga asoslanib, har qanday iqtisodiy operatsiya uni tuzish paytida korxonaning balansida, shuningdek 
uning mohiyatini eng aniq aks ettiradigan shaklda aks ettirilishi kerak. Biroq, buxgalteriya hisobi va hisobotin-
ing milliy standartlari sodir bo‘lgan operatsiyaning mohiyatini mumkin bo‘lgan buzilishiga qaramay, bitimning 
huquqiy shaklini aks ettiradi. 

Milliy standartlar va moliyaviy hisobotning xalqaro standartlarida qo‘llaniladigan prinsiplar o‘rtasidagi 
farqlarning aksariyati, asosan, taomillardagi sezilarli farq tufayli emas, balki Milliy standartlarning barcha qoi-
dalari amalda qo‘llanilmasligi sababli yuzaga keladi. Masalan, amortizatsiya xarajatlari aks ettirilgan taqdirda, 

Sbuxgalteriya hisobining Milliy standartlari hisob-kitoblarda amortizatsiyani hisoblash va aks ettirishning to‘rt 

usulidan birini qo‘llashni belgilaydi, ularning 3 tasi mohiyatan 16-MHXSda ham qo‘llaniladi [2, 40-kichik bandi]. Biroq, 
amaldagi buxgalterlar O‘zbekiston Soliq kodeksining ko‘rsatmalariga asoslanib, hisob-kitoblar va hisobotlar 
uchun birinchi usulni, ya’ni amortizatsiyani hisoblashning to‘g‘ri chiziqli usuli deb atashadi, bu esa 16-standart-
ning ko‘rsatmalariga to‘g‘ri kelmaydi. 

Yuqorida aytib o‘tilganlardan kelib chiqqan holda, mahalliy kompaniyalar uchun “O‘zbeksiton” hududida 
moliyaviy hisobotning xalqaro standartlarini joriy etish muammolari nafaqat MHXS qo‘mitasining tavsiyalarini 
hisobga olgan holda, balki qonunchilik bazasini qo‘llash va talqin qilish jarayonini nazorat qilish sohasida ham 
qonunchilikni nafaqat keng qamrovli optimallashtirishga bog‘liq. Amaliyot ko‘rsatib turibdiki, O‘zbek milliy bux-
galteriya hisobi standartlari o‘rtasidagi asosiy farqlar nafaqat tugallanmagan va o‘ziga xos qonunchilik bazasi-
da, balki amaldagi me’yoriy hujjatlarni qo‘llashning odatiy an’analarida va hatto buxgalteriya hisobining yanada 
samarali moliyaviy komponenti o‘rniga fiskal va statistik hisobot g‘oyalarida ham ifodalanadi. 

Moliyaviy hisobotning xalqaro standartlarini keng joriy etish jarayonlarining jadallashishi hamda ushbu 
standartlarni O‘zbekiston Respublikasining yirik kompaniyalari uchun qonunchilikda joriy etilishi munosabati bi-
lan xalqaro moliyaviy standartlarni hisobga olgan holda moliyaviy hisobotlarni tayyorlash jarayonlarini avtomat-
lashtirish masalasi dolzarb bo‘lib qolmoqda. 

Ushbu jarayonlarni avtomatlashtirish, avvalambor, “inson omili” bilan bog‘liq bo‘lgan oraliq hisob-kitoblarn-
ing barcha bosqichlarida yuzaga kelishi mumkin bo‘lgan xatolarning oldini olishga yordam berish uchun ishlab 
chiqilgan. Bundan tashqari, ko‘pincha moliyaviy hisobotni MHXSga muvofiq tuzish, avvalambor, yirik kom-
paniyalar va xoldinglar uchun zarurdir. Shunday qilib, yirik korxonaning moliyaviy hisobotlarini tayyorlash bilan 
bog‘liq kutilayotgan katta hajmdagi ishlar ushbu jarayonni tezlashtirish va korxonalar hisobotlarini tayyorlash 
bilan shug‘ullanadigan ko‘plab mutaxassislarning mehnat xarajatlarini kamaytirish maqsadida avtomatlashtir-
ishni belgilaydi. 

X U L O S A
Yuqorida aytib o‘tilganlarga asoslanib, hisobotlarni tayyorlashda xalqaro tajribani  O‘zbekiston korxonala-

rining milliy xususiyatlaridan foydalangan holda o‘zbek buxgalteriya hisobi standartlarini muvofiqlashtiradigan 
asosiy dasturiy ta’minotni ishlab chiqish zarur. 

Agar biz ushbu hisobotlarning oxirgi foydalanuvchisini aniqlashda ifoda etilgan moliyaviy hisobotlarni 
tayyorlash bo‘yicha milliy va xalqaro standartlarning turli xil yondashuvi va maqsadlariga oid azaliy muammo-
lardan, shuningdek uni tuzish tamoyillaridan mavhumlashtiradigan bo‘lsak, korxonaning moliyaviy faoliyatini 
namoyish qilish uchun dasturiy ta’minotni shakllantirish bo‘yicha har qanday loyihaning bosqichlarini [3, 78-bet]: 

1. Muammoning aniq bayonoti va malakali mutaxassislar tomonidan texnik ko‘rsatkichlarni ishlab chiqish. 
Ushbu bosqich kelajakdagi loyihaning vazifalarini belgilashga jalb qilingan mutaxassislar, masalan, meto-

distlar, moliyaviy hisobot bo‘yicha mutaxassislar va dasturchilarning kasbiy tayyorgarligi darajasi to‘g‘risida xab-
ardorlikni o‘z ichiga oladi. Ushbu bosqichda kompaniya rahbariyati loyihani amalga oshirish uchun qo‘shimcha 
mutaxassislarni jalb qilish yoki o‘z xodimlarini tayyorlash maqsadga muvofiqligi to‘g‘risida qaror qabul qilishi 
kerak. O‘zining shaxsiy zaxiralaridan foydalanish kompaniyaga moliyaviy resurslarni sezilarli darajada tejashga 
imkon beradi, ammo bu ish jarayonida qoniqarsiz natijaga olib kelishi mumkin, chunki moliyaviy hisobot jaray-
onlarini xalqaro standartlarga muvofiq avtomatlashtirish nafaqat ushbu standartlarni puxta bilishni va xalqaro 
standartlar bilan ishlashda muhim tajribani talab qiladi avtomatlashtirish dasturining oxirgi foydalanuvchilari 
bo‘lgan moliyaviy mutaxassislarning barcha xohishistaklarini inobatga olgan holda dasturchilarga aniq bir vazi-
fani qo‘yishga qodir bo‘lgan metodika bo‘yicha mutaxassislarning korxonada mavjudligi nazarda tutiladi.

Bunday keng va professional kadrlar bazasi har qanday korxona uchun mavjud emasligi sababli, shuning-
dek, kompaniyaning MHXSga o‘tishi va moliyaviy hisobotni avtomatlashtirishni amalga oshirishda G‘arb tajrib-
asini hisobga olgan holda, avtomatlashtirish muammosini hal qilishning tavsiya etilgan usuli moliyaviy dasturiy 
ta’minotni tayyorlashda muhim tajribaga ega bo‘lgan uchinchi tomon mutaxassislarini jalb qilishdir. 

2. Keyingi bosqich – avtomatlashtirish loyihasining ijrochilarini izlash.
Ijro etuvchi mutaxassislar guruhiga buyurtmachi tomonidan belgilangan parametrlarga asoslangan holda 

loyiha maqsadlarini shakllantirishni o‘z ichiga olgan metodistlar kiritilishi kerak. Oddiy qilib aytganda, metodist-
lar mahsulotning xaridor mijozining yakuniy maqsadlarini tushunishlari va dasturchilarga ular yaratgan das-
turdan qanday vazifalar kutilayotganligini tushuntirishlari kerak. O‘zining funksiyalarini eng samarali bajarishi 
uchun ushbu mutaxassis MHXSga muvofiq hisobotlarni tuzish qobiliyatiga ega bo‘lishi va qo‘shimcha ravishda 
ma’lum bir kompaniyaning moliyaviy buxgalteriya hisobi xususiyatlari to‘g‘risida tasavvurga ega bo‘lishi kerak. 
Bunday mutaxassisni kompaniya tarkibiga jalb qilish tavsiya etiladi, chunki aynan shu korxona ishchisi, boshqa 
hech kim kabi, dasturiy ta’minot ishlab chiquvchisiga kompaniya tayyor mahsulotda kutgan yakuniy maqsadla-
rini tushuntirib bera olmaydi. 

Moliyaviy hisobotni avtomatlashtirish bo‘yicha guruhni shakllantirishning eng muhim mutaxassisi – tex-
nik ko‘rsatkichlarni shakllantirish bo‘yicha mutaxassis. Ushbu mutaxassis metodist tomonidan ilgari surilgan 
talablarni hisobga olgan holda dasturchilar uchun texnik topshiriqlarni ishlab chiqadi. Shunday qilib, ushbu 
loyihaning ishtirokchisi topshiriqning moliyaviy qismini aniq anglashi va amalga oshiriladigan taomillar yordami-
da dasturchilarga yetkazishi uchun nafaqat MHXSda suvdagi baliq singari “suzishi” kerak, balki dasturlash 
bo‘yicha asosiy bilimlarga ham ega bo‘lishi kerak. 

Moliyaviy hisobot jarayonini avtomatlashtirish bo‘yicha loyihani yakunlash natijasida kompaniya ikki turdagi 
dasturiy ta’minot egasiga aylanishi mumkin:

● yetakchi mutaxassislar tomonidan tan olingan odatdagi xalqaro hisobotlarni avtomatlashtirish tizimi. 
Bunday avtomatlashtirilgan tizim korxona o‘ziga xos xususiyatlarini hisobga olmasdan, balki xalqaro 
standartlarning barcha asosiy qoidalari va me’yorlariga, shuningdek tan olingan huquqiy normalarga 
rioya qilgan holda, MHXS standartlariga muvofiq asosiy hisobotlarni ishlab chiqarishga imkon beradi. 
Bunday tizim, xususan, xalqaro standartlarga muvofiq moliyaviy hisobotlarni faqat qonuniy muvofiqlik 
uchun hurmat sifatida tayyorlaydigan o‘rta va kichik kompaniyalar uchun javob beradi, ammo xalqaro 
kapital bozorlariga investorlarni jalb qilishning umumiy qabul qilingan maqsadlariga mos kelmaydi.

● bazaviy dasturiy ta’minot tizimi, modullar va sozlamalarni yakunlash va amalga oshirish imkoniyati bilan, 
ma’lum bir korxona faoliyatini shaxsiylashtirishni hisobga olgan holda, korxonaga xalqaro standartlarga 
muvofiq moliyaviy hisobotni yanada aniqroq va to‘liq shakllantirishga imkon beradi, bu MHXSda ma’lu-
motni oshkor qilishning asosiy tamoyillariga muvofiq amalga oshiriladi. 

